
Abstrakt
Kontrolli i Lartë i Shtetit ka kryer auditimin e performancës me 
temë: “Fuqizimi Ekonomik i Gruas në Shqipëri” në kuadër të 
projektit “Financimi transformues për barazinë gjinore drejt një 
qeverisjeje më transparente, gjithëpërfshirëse dhe llogaridhënëse 
në Ballkanin Perëndimor”, i financuar nga Qeveria e Suedisë 
(SIDA) me mbështetjen teknike të UN Women në Shqipëri, 
nëpërmjet marrëveshjes së bashkëpunimit të nënshkruar në 
muajin mars 2021 midis Kontrollit të Lartë të Shtetit dhe UN 
Women. 

Ky auditim ka pasur si objektiv vlerësimin e efektivitetit të 
veprimtarisë së institucioneve përgjegjëse për konkretizimin e 
fuqizimit ekonomik të gruas në vendin tonë, nisur nga ligji për 
barazinë gjinore, zbatimi i strategjive të barazisë gjinore, si dhe 
buxhetimi i përgjigjshëm gjinor kryesisht në fushën e punësimit 
dhe zhvillimit bujqësor rural për periudhën 2016-2021.

Konteksti Social
Në vitin 2016, barazia gjinore u përfshi si një nga parimet 
themelore të Sistemit Buxhetor të Republikës së Shqipërisë, 
për të siguruar qasjen e barabartë të grave dhe burrave në 
Shqipëri ndaj të drejtave dhe mundësive

Shqipëria ka zhvilluar ndër vite një kuadër ligjor, institucional dhe politikash për të 
garantuar të drejtat dhe liritë individuale të gruas si dhe fuqizimin ekonomik të saj. Vendi 
ynë është angazhuar në vendosjen e standardeve të mbështetura nga institucionet 
ndërkombëtare për të garantuar barazinë gjinore. Pikërisht mbështetur në 
Agjendën 2030 të Kombeve të Bashkuara, OZHQ nr. 51 “Arritja e barazisë gjinore 
dhe fuqizimi i të gjitha grave dhe vajzave”, janë hartuar dhe miratuar dy strategji 
për barazinë gjinore për periudhën 2016 – 2020” dhe 2021 - 2030”. 

Pavarësisht angazhimit në përfitim të zbutjes së diferencave midis burrave 
dhe grave, statistikat vjetore të INSTAT-it tregojnë se ende ka hapësirë për 
përmirësime të qenësishme2. Një nga politikat e miratuara për të zbutur 
diferencat gjinore midis burrave dhe grave në vendin tonë është Buxhetimi 
i Përgjigjshëm Gjinor (BPGJ), i cili ka filluar të zbatohet pjesërisht në nivelin 
kombëtar; ende me nivele të ulëta zbatueshmërie në nivel vendor. 

Në nivel kombëtar, në vitin 2016, barazia gjinore u përfshi si një nga parimet 
themelore të Sistemit Buxhetor të Republikës së Shqipërisë, për të siguruar 
qasjen e barabartë të grave dhe burrave në Shqipëri ndaj të drejtave dhe 
mundësive dhe u bë pjesë e Strategjisë Kombëtare për Zhvillim dhe Integrim 
(2015 - 2020). Ky parim u përfshi edhe në ligjin nr. 68/2017 “Për financat e 
vetëqeverisjes vendore”. Nga viti 2015, përqindja e PBGJ-së në buxhetin total 
qendror është rritur nga 1% në 9%. Në buxhetin e vitit 2019, problemet e 
pabarazisë gjinore u përfshinë në 37 programe buxhetore të 14 ministrive, duke 
prekur disa prej sektorëve më të rëndësishëm si: arsimi, shëndetësia, bujqësia etj. 
BPGJ-ja ende nuk ka filluar të përfshihet në nivelin vendor në çdo njësi. Në vitin 
2020, Shqipëria publikoi për herë të parë Indeksin e Barazisë Gjinore, ku rezultati i 
Përgjigjshëm ishte 60.4 pikë (i cili është më i ulët se mesatarja e BE-së)3. 

1.   Objektivat e zhvillimit të qëndrueshëm.
2.  INSTAT, Gratë dhe Burrat 2021, faqe 69. Të dhënat e punësimit mblidhen për popullsinë 15 vjeç e lart, e cila kategorizohet 
në tre kategori përjashtuese: të punësuar, të papunë dhe ato jashtë forcës së punës (ekonomikisht inaktive).
3.  Indeksi i Barazisë Gjinore për Republikën e Shqipërisë 2020 ; Eurostat. https://ec.europa.eu/eurostat Burimi: Të dhënat 
e Bankës Botërore. https://data.worldbank.org/ Burimi: të dhënat e OECD-së. https://data.oecd.org/emp/employment-by-
activity.htm.

https://ec.europa.eu/eurostat
https://data.worldbank.org/

Sigurimi i integritetit të grave dhe vajzave, nxitja e të drejtave të tyre sociale e 
ekonomike, mbështetja e grupeve të pafavorizuara, si dhe angazhimi i burrave 
dhe djemve në të gjitha veprimtaritë që synojnë fuqizimin e grave dhe dhënien 
e mundësive të barabarta duhet të jenë në qendër të politikave gjinore dhe të 
ndikojnë në përmirësimin e barazisë gjinore, zhdukjen e varfërisë dhe progresin 
e vazhdueshëm të shoqërisë sonë. Për këto arsye, KLSH-ja vendosi të kryejë 
këtë auditim mbi fuqizimin ekonomik të grave, i orientuar në dy sektorë, atë të 
politikave të punësimit dhe atë të politikave bujqësore në vendin tonë.

Objektivi i Auditimit
Ky auditim ka pasur si objektiv vlerësimin e efektivitetit të veprimtarisë së 
institucioneve përgjegjëse për konkretizimin e fuqizimit ekonomik të gruas në 
vendin tonë nisur nga ligji për barazinë gjinore, zbatimi i strategjive të barazisë 
gjinore si dhe buxhetimi i përgjigjshëm gjinor kryesisht në fushën e punësimit 
dhe zhvillimit bujqësor rural për periudhën 2016 – 2021.

?
Pyetja Kryesore
“A ka garantuar qeveria shqiptare fuqizimin 
ekonomik të gruas në vendin tonë në 
mbështetje të strategjive kombëtare të 
barazisë gjinore për periudhën 2016 - 2021?“

Subjektet e Auditimit 
Në trajtimin e kësaj tematike janë përfshirë si subjekte auditimi:

1. Ministria e Shëndetësisë dhe Mbrojtjes Sociale, në cilësinë e 
institucionit që drejton dhe orienton politikat qeveritare në drejtim të 
vendosjes së barazisë gjinore në vendin tonë;

2. Ministria e Financave dhe Ekonomisë, si institucioni kyç në drejtim të zbatimit 
të parimeve dhe legjislacionit të buxhetimit të përgjigjshëm gjinor;

3. Ministria e Bujqësisë dhe Zhvillimit Rural si institucioni përgjegjës 
për zbatimin e politikave rurale në përfitim të grave fermere dhe 
institucionet e varësisë si Agjencia për Zhvillimin Bujqësor dhe Rural, 
Agjencitë Rajonale të Ekstensionit Bujqësor dhe Qendrat e Transferimit 
të Teknologjisë Bujqësore;

4. Agjencia Kombëtare për Punësim dhe Aftësim si institucioni përgjegjës 
për zbatimin e programeve të nxitjes së punësimit dhe aftësimit 
profesional në vendin tonë.

Metodologjia e përdorur
Për konkretizimin e këtij misioni, auditimi është përdorur si qasja më e 
përshtatshme, qasja pragmatike e orientuar drejt rezultatit. Për rrjedhojë janë 
përdorur të dhëna si sasiore ashtu edhe cilësore, për të kryer një analizë të 
duhur dhe korrekte të evidencave, duke çuar në rekomandime dobiprurëse 
për subjektet e përfshira në këtë auditim.

Gjatë kryerjes së auditimit janë zhvilluar vizita në terren në nivel qendror si edhe 
në nivel vendor në AREB, QTTB dhe AKPA Shkodër, Korçë, Lushnjë, Vlorë, Berat, 
Dibër dhe Fier. Janë zhvilluar intervista me punonjës të strukturave përgjegjëse 
në nivel qendror dhe vendor, si dhe u janë dërguar pyetësorë institucioneve 
subjekt auditimit për çështjet brenda kompetencave të tyre.

Gjithashtu, janë shqyrtuar materiale arkivore, databaza dhe të dhëna të tjera 
lidhur me përfshirjen e grave në programet e nxitjes së punësimit dhe aftësimit 
si dhe programet për përfitimet nga politikat në fushën e bujqësisë.



Korniza Ligjore për 
Barazinë Gjinore dhe 
Fuqizimin Ekonomik 
të Gruas në Shqipëri: 

 ▷ Ligji nr. 9970, datë 24.07.2008 “Për barazinë gjinore në 
shoqëri”.

 ▷ Ligji nr. 9936, datë 26.06.2008 “Për menaxhimin e sistemit 
buxhetor në Republikën e Shqipërisë” i ndryshuar. 

 ▷ Ligji nr. 139/2015 “Për vetëqeverisjen vendore” dhe Ligji nr. 
68/2017 “Për financat e vetëqeverisjes vendore”.

 ▷ VKM nr. 465, datë 18.07.2012 “Për integrimin gjinor në 
Programin buxhetor afatmesëm”.

 ▷ Ligji nr. 221, datë 04.02.2010 “Për mbrojtjen nga diskriminimi”, i 
ndryshuar.

 ▷ Ligji nr. 15/2019 “Për nxitjen e punësimit”.
 ▷ Ligji nr. 9817, datë 22.10.2007 “Për Bujqësinë dhe zhvillimin 

Rural” .
 ▷ VKM nr. 733, datë 20.10.2016, “Strategjia Kombëtare e Barazisë 

Gjinore për vitet 2016 – 2020”.
 ▷ VKM nr. 400, datë 30.6.2021, “Strategjia Kombëtare e Barazisë 

Gjinore për vitet 2021 – 2026”.

1
2
3

Drejtimet e Auditimit

Efektiviteti i zbatimit të buxhetimit të 
përgjigjshëm gjinor në vendin tonë.

Politikat për zhvillimin ekonomik të grave në 
fushën e punësimit dhe zhvillimit bujqësor 
rural dhe efektiviteti i tyre.

Veprimtaria e makinerisë gjinore për 
vlerësimin dhe monitorimin e politikave 
kombëtare të barazisë gjinore në vendin tonë.

1
2
3

Gjetjet Kryesore të Auditimit
Bazuar në evidencat e mbledhura sipas kritereve të përcaktuar u evidentuar 
këto problematika:
1.  Ministria e Financave dhe Ekonomisë dhe Ministria e Shëndetësisë dhe 

Mbrojtjes Sociale kanë qenë pjesërisht efektive në realizimin e objektivave 
mbi numrin e programeve që do të integronin buxhetimin gjinor, vetëm 
31% e tyre nga 70% që ishte objektivi janë përfshirë BPGJ në PBA. Si dhe 
nuk është implementuar BPGJ për NJVQV. Planifikimi i BPGJ në programet 
ekzistuese nga Ministritë e Linjës nuk ka tregues më ndarje gjinore. 
Monitorimi e gjurmueshmëria e shpenzimeve buxhetore dhe vlerësimi 
e matja e ndikimeve të tyre nuk janë realizuar. Sistemet elektronike të 
menaxhimit dhe monitorimit të buxhetit nga MFE nuk kanë kodifikim për 
treguesit e produkteve me ndarje gjinore.

2.      Agjencia Kombëtare e Punësimit dhe Aftësive nuk ka qenë plotësisht efektive 
në aktivitetin e saj për punësimin e grave sidomos të grave që ndjekin kurset 
e aftësimit profesional, duke mosrealizuar objektivat e vendosur në shkallën 
85 - 88%. Indeksi i barazisë gjinore për kurset e formimit profesional është 
36 - 44% të pjesëmarrësve gra për periudhën 2017 - 2021 dhe rezultatet e 
punësimit të tyre është 39.7%. Gati 1/2 e të papunëve gra nuk janë regjistruar 
në zyrat e punës dhe se vetëm 1/3 e të papunëve ju drejtohen zyrave të punës 
për të kërkuar punë.

3.   Agjencia Kombëtare e Punësimit dhe Aftësive 
↘ Nuk ka integruar në politikat e saj, rregulloret udhëzimet dhe procedurat 

standarde të veprimtarisë instrumentet, mjetet dhe mekanizmat e 
realizimit të barazisë gjinore.

↘ Nuk ka integruar në planet e saj të veprimit, qëllimin dhe objektivat 
strategjike të SAP 2014-2021 për sa i përket barazisë gjinore, zbërthimin 
e tyre në objektiva gjinore specifike, të matshëm, të arritshëm, realist 
dhe në një kohë të caktuar, në kartën e saj të performancës.

↘ Nuk ka integruar BPGJ në të gjitha fazat e ciklit buxhetor për vitet 2017 
- 2021 në të dyja nivelet organizative të saj, që në planifikim në PBA në 
nivel qendrore nuk ka parashikuar buxhete më qëllime, objektiva e 
tregues produkti me ndarje gjinore. Në nivelin dytësor të administrimit 
nuk plotësohet formati standard i PBA-së me objektiva e produkte 
buxhetore, ashtu edhe ai i raporteve të monitorimit.

↘ Nuk ka kryer trajnime për integrimin e barazisë gjinore në politikat, 
buxhetet si dhe zbatimin, monitorimin e vlerësimin e tyre.

↘ Janë kryer rishikime të shumta të buxhetit dhe treguesve në nivel 
qendror dhe rajonal, në shumicën e rasteve me pakësim fondesh, por 
nuk janë kryer analiza gjinore para rishikimeve buxhetore, gjithashtu ka 

patur një mos realizim të buxhetit ndërmjet 80.7% dhe 94.44%
↘ Nuk ka matur rezultatet e punësimit në tërësi të grave si synime 

përfundimtare për tre programet e politikës aktive të punësimit.

4. Agjencia Kombëtare e Punësimit dhe Aftësive në vitin e fundit 2021 ka 
një rritje të kostove të produkteve buxhetore e cila është mbi mesataren 
e realizuar të pesë viteve të fundit, duke treguar një ulje të eficiencës 
organizative operacionale të saj. Përkatësisht programi ndërmjetësim 
punësimi rritje kostoje me 22 %, programi pagesë papunësie rritje kostoje 
me 10%, programet nxitjes së punësimit rritje kostoje me 28.4% dhe programi 
për kurset e trajnimi formimi profesional me një rritje kostoje 41%.

5. Në zbatimin e politikave të zhvillimit bujqësor rural në përfitim të gruas u 
konstatua se ka:
↘ Mungesa të nëpunësit gjinor lokal në strukturat e AREB-ve dhe QTTB-ve; 
↘ Rritje të rasteve të mos raportimit të dhënave për ndjekjen dhe zbatimin 

e shpenzimeve të financimit për fuqizimin ekonomik të gruas dhe mos 
zbatim të detyrimeve ligjore sipas SKBGJ-së në përdorimin e fondeve të 
buxhetit të shtetit;

↘ MBZHR ka të caktuar një nëpunës gjinor, por mungon përshkrimi i 
detyrave funksionale të tij në rregulloren e brendshme të funksionimit 
dhe organizimit të MBZHR-së duke sjellë mungesë të gjurmës së 
auditimit për procedurat kryesore dhe për rrjedhojë nuk ka statistika të 
sakta në lidhje me objektivat e SKBGJ-së;

↘ MBZHR për treguesin në SKBGJ, për përmirësimin e legjislacionit mbi 
regjistrimin e pronësisë së tokës, në favor të grave, të rejave dhe vajzave, 
nuk ka realizuar aktivitete ndërgjegjësuese/këshilluese në zonat rurale 
dhe urbane  si dhe nuk ka propozuar në nxjerrjen e akteve nënligjore, 
duke pranuar në “heshtje” moszbatimin e këtij treguesi të panevojshëm, 
i miratuar nga Këshilli i Ministrave duke mos iu referuar Kodit Civil të 
Republikës së Shqipërisë , i cili e ka të sanksionuar në mënyrë shteruese. 

↘ MBZHR nuk ka hartuar Planin e Veprimit për vitin 2022 për barazinë 
gjinore dhe fuqizimin e grave rural, ndonëse ka miratuar edhe SBZHR 
2021-2027. 

6. Shpenzimet për produktin gjinor e përshkruar gjerësisht në Strategjitë 
Kombëtare të Barazisë Gjinore 2016 - 2020 dhe 2021 - 2030 nuk janë siguruar 
të plota ose janë në nivele të papërfillshme krahasuar midis buxhetit total 
të MBZHR-së me buxhetet e QTTB-ve, të AREB-ve dhe AZHBR-së, sipas 
produkteve dhe aktiviteteve, fakt që bën të vështirë ose të pamundur arritjen 
e objektivave të përcaktuara në SKBGJ, kështu: 
↘ Nuk kanë ndjekur të njëjtën prirje të rritjes së tyre krahasuar me 

buxhetin e përgjithshëm të MBZHR-së ndër vite programi “Këshillimi 
dhe Informacioni Bujqësor” ndaj buxhetit të MBZHR-së, ku vihet re që 

për periudhën 2018 - 2022 pesha që zë programi është mbajtur në të 
njëjtin interval 4% deri në 5% .

↘ Kanë munguar sistemet për matjen dhe raportimin mbi këshillimin e 
grave rurale pranë AREB dhe në MBZHR, mbi treguesin grave rurale 
përfituese nga shërbimet e ekstensionit, të ndarë saktësisht që sa prej 
tyre janë gra/vajza fermerë dhe sa prej tyre janë burra fermerë.

↘ Shpenzimet për produktin gjinor në AZHBR zënë një peshë të vogël 
në shpenzimet buxhetore që kryen programi, ku ndërkohë buxheti i 
përgjithshëm i MBZHR-së ndër vite ka ardhur duke u rritur ndjeshëm. 
Intervali i përqindjes që produkti gjinor zë në buxhetin e programit të 
Zhvillimi Rural të MBZHR-së varion nga 9% në 2019 në % në vitin 2021 me 
një rënie të konsiderueshme prej 5%;

↘ Buxhetimi i fondeve në AZHBR realizohet në total dhe jo me bazë gjinore, 
duke mos pasqyruar matjen dhe raportimin e treguesit mbi numrin e 
grave përfituese nga fondet e skemave kombëtare dhe të IPARD-BE, 
sipas strategjive të barazisë gjinore.

↘ Nuk ka një analizë të hollësishme se sa gra rezultojnë të punësuara në 
sektorin bujqësor pas marrjes së fondeve, si i kanë zhvilluar këto fonde 
mjedisin rural si dhe mungojnë analizat krahasimore të rritjes ose jo të 
nivelit të përqindjes së punësimit të grave në zonat rurale nga Drejtoria e 
Monitorimit të Skemave, Riskut dhe Raportimit, (DMSRR) në Agjencinë 
e Zhvillimit Bujqësor dhe Rural; 

↘ Përmirësimi i treguesve gjinorë nuk janë marrë në konsideratë gjatë 
përgatitjes së fazave të PBA-ve, bazuar në strategjinë e zhvillimit rural 
dhe atë të barazisë gjinore si nga MBZHR dhe institucionet e varësisë në 
adresimin e prioriteteve gjinore dhe konkretisht në:

↘ Përcaktimin e numrit të grave dhe burrave që punojnë në sektorin e 
zhvillimit rural,

↘ Përcaktimin si tregues performance i numri të grave dhe burrave 
fermerë të regjistruar,

↘ Përcaktimin si tregues performance, më vete, numri i grave dhe burrave 
fermerë që përfitojnë nga skemat mbështetëse kundrejt atyre që 
aplikojnë për çdo skemë mbështetëse,

↘ Përcaktimin si tregues performance vlera e fondeve të skemave 
mbështetëse prej të cilave përfitojnë gratë fermerë ndaj totalit të vlerës 
për skemat kombëtare dhe I-PARD,

↘ Përcaktimin e numrit të grave dhe burrave që marrin pjesë në 
aktivitetet promovuese të produkteve shqiptare në bujqësi, blegtori dhe 
agropërpunim,

↘ Përcaktimin si tregues performance numri i grave dhe burrave që 
përfitojnë nga kreditë e agrobizneseve,

↘ Përcaktimin si tregues performance të ndarë sipas gjinisë përfituesit e 
programit Mbështetje për Zhvillimin e Qëndrueshëm të Zonave Rurale 
në Shqipëri - SDRA (GRAND).  

7.   Nga MBZHR, nuk ka një statistikë zyrtare mbi numrin e fermerëve progresivë 
deri më sot dhe rrjedhimisht nuk ekziston një shifër e saktë se sa nga këta 
janë burra dhe sa gra si dhe sa fermerë janë me status pasiv për periudhën 
në auditim. Nga web-i i Drejtorisë së Përgjithshme të Tatimeve rezultoi 
se numri i fermerëve aktiv në Republikën e Shqipërisë deri në datën 
21.12.2022 është 84,344.4 Mungesa e këtyre të dhënave kaq të nevojshme 
në performancën dhe punën e MBZHR-së nuk japin një tablo të qartë mbi 
rezultatin dhe progresin në vite të punës së kryer lidhur me politikat në 
mbështetje të grave në zonat rurale si dhe në zbatim të objektivave të mire 
përcaktuara në dy SKBGJ.

8. Në përbërjen dhe riformatimet e Këshillit Kombëtarë të Barazisë Gjinore 
nuk është respektuar parimi i përfaqësimit të barabartë sipas përkatësisë 
gjinore, duke patur për periudhën objekt auditimi mbi përfaqësim të 
grave në masën 70%. Nuk janë respektuar gjithashtu as afatet kohore të 
parashikuara me ndryshimin e pozicioneve të punës së anëtarëve të tij.

9. Këshilli Kombëtar i Barazisë Gjinore nuk ka zhvilluar mbledhjet rregullisht, 
qoftë si organ këshillimor apo dhe si faktor në fuqizimin ekonomik të gruas 
në vendin tonë në kushtet normale apo të situatave të emergjencave civile 
dhe fatkeqësive natyrore. Sekretariati Teknik i KKBGJ-së nuk ka funksionuar 
me strukturë të plotë dhe nuk ka të dokumentuar procesverbalet dhe 
vendimmarrjet në to. Gjithashtu, organizimi i punës së Sektorit të Përfshirjes 
Sociale dhe Barazisë Gjinore në rolin e Sekretariatit të KKBGJ-së, nuk 
përfshihet në Urdhrin e Ministrit të MSHMS-së, Nr. 178, datë 22.02.202, “Për 
miratimin e Rregullores së brendshme për organizimin dhe funksionimin 
e Ministrisë së Shëndetësisë dhe Mbrojtjes Sociale”. Për më tepër që në 
këto vite janë kryer reforma institucionale dhe ka ndryshuar struktura 
organizative e MSHMS-së.

10. KKBGJ nuk ka patur korrespondencë me Koordinatorin Kombëtar për 
Barazinë Gjinore.
↘ Nuk ka patur lidhje të ndërsjella midis GMIP-ve, Nënkomisionin 

parlamentar për barazinë gjinore dhe parandalimin e dhunës ndaj grave, 
KDS, etj., me synim fuqizimin ekonomik të grave dhe përmirësimin e 
barazisë gjinore. Gjithashtu, KKBGJ nuk ka bërë ndonjëherë performancën 
e punës së vet, konkretisht, në aspektin si organ këshillimor, apo dhe si 
faktor në fuqizimin ekonomik të gruas në vendin tonë gjë e cila do t’i 
shërbente për të rritur efektivitetin e punës së vet.

11. Treguesi i Strategjisë Kombëtare për Barazinë Gjinore lidhur me numrin e 
Nëpunësve Gjinorë në nivel qendror, me kohë të plotë, dedikuar tërësisht 

4.  Marrë nga faqja e web-it, www.tatime.gov.al, lista e fermerëve aktiv, datë 21.12.2022.

http://www.tatime.gov.al

zbatimit të legjislacionit për barazinë gjinore, i rritur me 100%, nuk është 
realizuar plotësisht, pasi jo të gjithë institucionet qendrore kanë emëruar 
nëpunës gjinorë dhe jo në të gjitha këto institucione janë përfshirë 
përshkrimet e punës në rregulloret e institucioneve. Në nivel vendor janë 
caktuar punonjësit përgjegjës për barazinë gjinore në 61 bashkitë e vendit, 
por këto në shumicën e rasteve këto janë koordinatorët vendor kundër 
dhunës në familje, punonjësit për mbrojtjen e fëmijës, specialistët për 
ndihmën ekonomike dhe pagesat për aftësinë e kufizuar etj., duke krijuar 
mbivendosje detyrash dhe mbingarkesë në punë. 

12. Fuqizimi i sektorit të barazisë gjinore në Ministrinë e Shëndetësisë dhe 
Mbrojtjes Sociale, 5  sikundër edhe evidentohet në Raportin e Vlerësimit 
të SKBGJ-së për vitet 2016-2020, nuk është realizuar sipas pritshmërive, 
pasi gjatë periudhës 2016-2022 ka pasur pozicione të lira punë; jo të gjithë 
specialistet/specialistët kanë në përshkrimin e tyre të punës detyra dhe 
përgjegjësi që fokusohen te çështjet e barazisë gjinore dhe të dhunës me 
bazë gjinore dhe të dhunës në familje; në përfundim të këtij auditimi vendi 
i specialistit për barazinë gjinore është sërish vakant.

5.  “Në fund të vitit 2020, Sektori i Barazisë Gjinore në ish MMSR i fuqizuar (me strukturë të konsoliduar dhe efiçente), në 
përputhje me rolin e tij koordinues dhe monitorues.”

